
					இப்பக்கம் மெய்ப்பு பார்க்கப்படவில்லை
2垩亭 தொல்காப்பியம் காட்டும் வாழ்க்கை
காமப் பகுதி கடவுளும் வரையார்
ஏனோர் பாங்கினும் என்டினார் புலவர்.29
என்று இதற்கு விதி செய்வர் ஆசிரியர். அரசர்களே பாடாண் திணையில் தெய்வமாக உயர்த்திப் பாடப்பெறுவதால் ஒர் அரசனை ஒருத்தி விரும்புவதாகவும், ஒர் அரசன் ஒருத்தியை விரும்புவதாகவும் பாடுதலே புணர்ச்சி வேட்கையாகும். முன்னது கடவுளை மக்கட்பெண்டிர் கயத்தல் எனவும், பின்னது கடவுள் மக்கட்பெண்டிரை கயத்தல் எனவும் வழங்கப்பெறும். அரச கன்னியர் முடி மன்னருக்கு மனைவியரான பின்னரே தெய்வமாக உயர்ச்சி பெறுவராகையால், கடவுட்பெண்டிரை மக்கள் நயத்த லாகப் பாடுதல் இல்லை.
மக்களை வாழ்த்தியும் புகழ்ந்தும் பாடுதலும், அறம் பொருள் இன்பம்பற்றிப் பாடுதலும் செக்துறைப் பாடாண் பாட்டாகும். பதிற்றுப்பத்தும் புறநானூற்றில் வரும் பாடாண் திணைப்பாட்டு களும், மக்களைப் புகழ்ந்து பாடும் செந்துறைப் பாடாண்பாட்டுக்கு இலக்கியமாகும். திருக்குறள், அறம் பொருள் இன்பம்பற்றிப் பாடும் செந்துறைப் பாடாண்பாட்டுக்கு இலக்கியமாகும். மக்கட் பாடாண் திணைக்குத் தொல்காப்பியர் இருபது துறைகள் கூறுவர். இவையாவும் பழைய வழக்குகளையே குறிக்கின்றன.
தொல்காப்பியர் கூறியவற்றில் சில திணைகளை இரண்டாகப் பிரித்தும், அவர் அகத்தைச் சார்த்திவைத்த கைக்கிளை பெருக் திணைகளைக் கூட்டியும், வேறு சிலவற்றைச் சேர்த்தும் புறப் பொருளைப் பன்னிரண்டாக வகுத்தனர் பின்னையோர். அப்படிப் பகுத்து இலக்கணம் கூறிய நூல்களில் பழமையானது பன்னிரு படலம். இதில் ஒவ்வொரு பகுதியையும் ஒவ்வோர் ஆசிரியர் இயற்றினர் என்று தெரிய வருகின்றது. அஃது இப்போது கிடைக்கவில்லை. அந்த நூலை அடியொற்றி எழுந்த மற்றோர் இலக்கண நூல் புறப்பொருள் வெண்பாமாலை ; இதனை இயற்றிய வர் ஐயர் ஆரிதனார் என்பவர். இந்நூலின்படி அமைந்த புறத் திணைகள் வெட்சி, கரந்தை, வஞ்சி, காஞ்சி, நொச்சி, உழிஞை, தும்பை, வாகை, பாடாண் திணை, பொது இயல். கைக்கிளை, பெருந்தினை என்பவை. இவற்றுள் முதலான ஏழும் புறம் எனவும், இடையிலுள்ள மூன்றும் புறப்புறம் எனவும், இறுதி யிலுள்ள இரண்டும் அகப்புறம் எனவும் வகைப்படுத்தி
29. புறத்திணை - நூற். 28 (ಹ್ಯಕ್ತಿ.) 30. புறத்திணை - நூற். 35 (கச்சி;

		 இப்பக்கம் கடைசியாக 9 ஆகத்து 2018, 23:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

